
MALTA

QORTI TA' L-APPELL KRIMINALI

ONOR. IMHALLEF
LAWRENCE QUINTANO

Seduta ta' I-24 ta' Jannar, 2014

Appell Kriminali Numru. 343/2012

lI-Pulizija
(Spt. Paul Bond)
Vs
Sandra (Alexandra) Debono

[I-Qorti,

1. Rat Il-akkuza dedotta kontra I-appellata Sandra
(Alexandra) Debono detentric¢i tal-karta tal-identita™ numru
332669 (M), quddiem il-Qorti tal-Magistrati (Malta) bhala
Qorti ta’ Gudikatura Kriminali talli nhar il-25 ta’ Marzu
2007 ghall-habta ta’ bejn it-3.00 p.m. u t-3.30 p.m. waqt li
kienet geghda ssuq karozza li §gib numru JDB-070
t'ghamla Toyota ta’ kulur iswed, matul Trig Burmarrad,
Burmarrad b’nuqgas ta’ hsieb, bi traskuragni, jew
b’nuqqas ta’ hila fl-arti jew professjoni tieghu jew b’nugqas

ta’ tharis tar-regolamenti tat-traffiku, ghamel “U” Turn bl-
imsemmija karozza, bil-konsegwenza li habtet ma’ mutur li
jgib numru JOS-898 tal-ghamla Kawasaki li kien gieghed
jigi misjug minn Adrian Godfrey Julian Borg, u bl-istess
habta kkaguna |-mewt tal-istess Adrian Godfrey Julian
Borg.

2. Rat is-sentenza tal-Qorti tal-Magistrati (Malta) bhala
Qorti ta’ Gudikatura Kriminali tal-15 ta’ Gunju, 2012, i
biha, ddikjarat lill-appellata mhux hatja tal-imputazzjonijiet
migjuba fil-konfronti taghha u konsegwentement illiberatha
mill-istess imputazzjonijiet.

3. Rat ir-rikors tal-appellant Avukat Generali minnu
pprezentat fl-4 ta’ Lulju, 2012, li bih talab li din il-Qorti
joghgobha thassar u tirrevoka s-sentenza appellata u
wara li tqis bir-reqga I-provi kollha migjuba f'dan il-kaz
issib lill-imputata appellata hatja tal-akkuzi kif dedotti
kontra taghha u tinfliggi I-piena skont il-Ligi.

4. Fliet I-atti kollha pro¢esswali.

5. Rat il-fedina penali aggornata tal-appellata esebita mill-
prosekuzzjoni fug ordni tal-Qorti.

6. Rat illi I-aggravju tal-appellant huwa s-segwenti u cioe':-

[lli fil-21 ta’ Gunju 2012 I-esponent ircieva l-atti tal-kawza u
hassu aggravat bihom in kwantu [|-Qorti tal-Magistrati
(Malta), permezz tas-sentenza taghha kif hawn fuq riferita,
ghamlet kemm enunzazzjoni zbaljata tal-provi kif migjuba
kif ukoll tal-ligi, li fil-fatt wasslet ghall-helsien tal-imputata
appellata mill-imputazzjonijiet migjuba kontriha u
ghaldagstant I-esponent gieghed jinterponi dan I-umli
appell inter alia ai termini tal-artikolu 413(1)(c) tal-Kapitolu
9 tal-Ligijiet ta’ Malta.

1. Enunzjazzjoni zbaljata tal-provi

7. i jigi umilment sottomess illi I-esponent ma jaqgbilx
mal-Qorti tal-Magistrati (Malta) meta qalet li I-incident
awtomobilistiku sehh unikament tort tal-vittma Godfrey
Julian Borg u dan ghal diversi ragunijiet.

8. llli mhux ged jigi kkontestat il-fatt illi |-vittma seta’ kien
ged jaghmel xi manuvra ta’ sorpass f'din l-imsemmija triq
liema, manuvra li kienet ged issir kontra r-regolamenti tat-
traffiku u Ili l-esponenti langas ma jikkontesta I-fatt i I-
vittma seta’ kien ghaddej b’velocita’ gholja skond Kkif
rapportat mill-espert tekniku;

9. llli pero’ l-espert tekniku jirraporta wkoll fir-rapport
tieghu a fol 44 tal-process verbal illi “I-impatt sehh f'nofs it-
triq u ¢ioe’ fuq il-carriage way markings”. Dan
necessarjament jimplika illi, filwaqt li mhux kontestat li I-
vittma kien ghaddej fuqg dawn il-carriageway markings
kontra r-regolarmenti tat-traffiku, I-istess kienet ged
taghmel I-imputata appellata;

10. i l-istess espert fir-rapport tieghu izid illi “il-post
impact tal-incident juri li bid-dagga kemm il-vettura u anki
I-mutur spi¢¢aw fuq in-naha l|-ohra tat-triq. Infatti |-vettura
spic¢¢at thares fid-direzzjoni opposta. Dan jikonkludi li |-
vettura ta’ Debono kellha t-tajers imdawrin sabiex taghmel
xi manuvra ta’ U-turn’; (sic!)

11. Illi l-istess espert tekniku jikkonferma dan il-fatt anke
quddiem il-Qorti tal-Magistrati (Malta) fejn, meta mistoqsi
jekk effettivament |-imputata appellata qatt ghamlitx xi
manuvra ta’ u-turn gabel sehh I-impatt, a fol 109 tal-
proess l|-espert specifikament jghid illi I-imputata appellata
“kienet ha tibda l-esekuzzjoni tal-u-turn... Nista’ nghidha...
Ir-roti kienu mdawrin zgur’;

12. llli dan kollu jispjega r-raguni ghaliex [|-imputata
appellata dak il-hin tal-impatt kienet

tinsab fuq il-carriage way markings u ¢ioe’ sabiex taghmel
manuvra konsistenti fU-turn fi trig liema manuvra mhux
permessa li ssir;

13. llli meta l-imputata appellata kienet ged taghmel din il-
manuvra, minbarra li kienet ged taghmilha bi ksur tar-
regolamenti tat-traffiku, tali manuvra ghamlitha minghajr
mal-imputata appellata zammet ‘a proper look-out;’

14. Fil-kaz ‘llI-Pulizija v Vella’, deciza nhar |-10 t" Awissu
1963, il-Qorti tal-Appell Kriminali qalet illi "In-nuqgqas ta’
sewwieq li jara dak li huwa in plain view, ossia dak li hu
ragonevolment vizibbli, huwa auto kolpanti billi jimplika li
ma jkunx qed izomm a proper lookout”;

15. llli fil-kkaz in dizamina jirriizulta li [I-in¢ident
awtomobilistiku sehh tlieta u disghin metru (93) ‘I isfel
mill-ewwel liwja li hemm fil-bidu ta’ din I-imsemmija triq,
cioe’ fil-parti d-dritta tat-trigq, u ghaldaqgstant il-vizibilita’
ghas-sewwieqa ma kinetx ristretta minn ebda ostakli.;

16. llli ghaldagstant I-esponent hu tal-fehma illi dawn i¢-
cirkostanzi kollha i kienet tinsab fihom I|-imputata
appellata waqt li din kienet ser taghmel manuvra ta’ U-
turn, (inkluz i¢-Cirkostanza li I-vittma kienet ged taghmel
manuvra ta’ sorpass) jindikaw illi I-imputata appellata
ragonevolment setghet tara lill-vittma gej fid-direzzjoni
taghha li kieku zammet a proper look out u li kieku tat I-
ahhar daqqa t'ghajn fuq it-triq, possibilment anke mis-side
mirror tal-karozza gabel bdiet tintraprendi dik il-manuvra u
ghalhekk ma jmissha qatt bdiet tesegwixxi dik il-manuvra.
In fatti, bil-fatt li I-vittma kienet ged taghmel dik il-manuvra
ta’ sorpass necessarjament jimplika illi I-istess vittma ma
kienx gieghed mohbi wara xi vettura ohra. Ghalhekk,
jidher car illi I-vizwali tal-imputata appellata ma kienet bl-
ebda mod impedita b’xi tip ta’ ostaklu. Fi kliem ienhor, il-
vittma kien in plain view u ragonevolment vizibbli ghall-
imputata appellata; kieku almenu indenjat ruhha thares u
tivverifika u zzomm proper look out qabel bdiet il-
manuvra. Ghalhekk, li kieku I-istess appellata zammet a
proper look-out din kienet tkun tista’ facilment tevita dan |-
incident awtomobilistiku billi ma kinetx tohrod fuq il-
carriage way markings sabiex tibda tesegwixxi il-manuvra
in kwistjoni;

17. lli fil-kkaz ‘ll-Pulizija vs Charles Cini,” deciz nhar it-28
ta’ Settembru 2011, il-Qorti tal-Appell Kriminali, wara i
kkwotat il-kaz fl-ismijiet ‘il-Pulizija vs Mario Gellel’, galet
illi:

“.... kif gie ritenut minn din il-Qorti diversament preseduta,
jekk sewqgan hux (i) negligenti, jew (ii) bla kont jew (iii)
perikoluz hi kwistjoni ta’ ‘degree’ (App. Krim. Pul. vs
Charles Bartolo, 14.3 .59, Pol. vs Wilson [Vol. XXXIX iv.
1018] u Pul. vs Alfred Vella [Vol. XLIV, p. 933]) u kif jidhru
wara xulxin huma li-iskala tas-serjeta’ taghhom (App.
Krim. Pul. Vs Hardingham, 19.10.1963). Gie wkoll ritenut
li biex jintegra ruhu r-reat ta’ sewqan perikoluz, hemm
bzonn ta’ ¢certu grad ta’ ‘recklessness’ (App. Krim. Pul. vs
Charles Farrugia [Vol. XXX1X iv .978]). ‘Recklessness’
giet definita bhala ‘wilfully shutting one’s eye’ (App. Krim.
Pul. Vs Joseph Aquilina, 20.4,1963). Invece sewqan
negligenti jew ftraskurat ifisser nuqqas ta’ prudenza
ordinarja li wiehed ghandu jadopera biex jevita s-sinistri
stradali (App. Krim. Pul. vs Antonio Spiteri [Vol. XLIV iv.
892]).”

18. Fil-kaz ‘lI-Pulizija vs Anthony Zammit’, deciza nhar il-
11 t'April 2005, il-Qorti tal-Magistrati (Malta) kkwotat I-
awtur Ingliz Salmon li fil-ktieb tieghu Law of Torts, second
edition, fpagna 230 jispjega li:

“The duty of a driver of a vehicle is to use proper care not

to cause injury to persons on the highway or in the
premises adjoining the highway. Proper care connotes
avoidance of excessive speeds, keeping a good lookout,
observing traffic rules and signs and so on. A failure on
the part of any person to observe any provision of the
Highway Code may in any civil proceedings be retained
upon by any party to the proceedings as lending to
establish or to negative any liability which is in question in
these proceedings”.

19. i bir-rispett kollu ghalhekk jidher ¢ar illi I-Qorti tal-
Magistrati (Malta) fdan il-kaz nagset milli tapprezza il-fatt
illi meta |-imputata appellata bdiet tesegwixxi [|-U-turn
kontra r-regolamenti tat-traffiku, u minghajr ma zammet a
proper look-out gabel tibda taghmel din il-manuvra, I-
istess appellata kienet saget b’nuqgas ta’ prudenza
ordinarja u ghalhekk saget b’'mod negligenti jew traskurat
liema negligenza jew traskuragni wasslet ghall-habta mal-

mutur tal-vittma |i eventwalment wasslet ghall-mewt
tieghu;
20. Illi I-esponent mhux ged jeskludi I-fatt li I-vittma seta’

kien ged jaghmel xi manuvra ta’ sorpass, jew li seta’ kien
ghaddej b’velocita’ gholja. Biss pero’ |-esponent hu tal-
fehma illi dawn i¢-Cirkostanzi sempliciment jikkostitwixxu
forma ta’ ‘contributory negligence’. F’sitwazzjonijiet bhal
dawn, il-Qorti tal-Appell Kriminali qalet illi ” Kif dejjem gie
ritenut minn dawn il-Qrati... kull sewwieg iwiegeb ghall-
agir tieghu indipendentement minn dak I|i jaghmel
haddiehor ammenoche’ dak Ii jign ma jkunx dovut
unikament u eskluzivament ghall-htijiet ta’ haddiehor, u
dan ghaliex il- contributory negligence ma tezonerax lis-
sewwieq jekk ma tkunx il-kawza unika tas-sinistru (enfasi
tal-esponenti)

21. Il fit-tieni rapport tieghu l-espert tekniku a fo! 127
jispjega illi “gabel ma sehhet il-habta Alexandra Debono
kienet ser tibda taghmel il-manuvra tal-U turn fit-trig meta
ghal xi raguni Adrian Julian Borg inhasad u hu ma setax
Jikkontrolla u ¢ioe’ jwaqqaf il-mutur fil-hin li kien ged isuq
b’konsegwenza li l-ewwel hu skiddja bil-mutur u baqga’
diehel gol-vettura li kienet quddiemu”. Ma hemmx dubiju,
ghalhekk, illi I-in¢ident awtomobilistiku ma kienx dovut
unikament u esklussivament ghall-ntijiet tal-vittma peress
li jidher li l-istess vittma inhasdet hekk kif appena lemhet
lill-imputata appellata ged taghmel il-manuvra tal-U turn
kontra r-regolamenti tat-traffiku. Ghalkemm |-espert
tekniku jghid illi ma setax jifhem kif il-vittma inhasdet
peress li seta’ jara lill-imputata appellata taghmel din il-
manuvra minn disghin metru boghod qabel sehh I-impatt,
l-istess |-esponent ma jistax jithem kif I-imputata appel'ata
ma ratx lill-vittma gejja fid-direzzjoni taghha meta kif
spjegat hawn iktar ‘I fuq jidher li ma kien hemm xejn li
seta’ jostakola |-vizwalita’ taghha u in vista ta’ dan il-fatt |-

esponent jemmen illi [-imputata appellata ma zammitx a
proper look out. Wara kollox setghet il-vittma
ragonevolment tassumi li |-imputata (jew xi sewwieq

iehor) jibda jaghmel manuvra ta’ U-turn fejn mhux suppost
li jsir waqt illi jkun huwa gieghed isug? B'’din il-manuvra
ta’ U-turn I-imputata giet li holgot emerdenza subitanea lill-

vittma b’mod li jiggustifika ghaliex hasditu u b’hekk tilef il-
kontroll tal-mutur u konsegwentement tilef ukoll hajtu.

2. Enunzjazzjoni zbaljata tal-ligi

22. llli I-esponent jirrimarka illi I-verzjoni li fil-fatt xi tip ta’
manuvra (li kif spjegat iktar ‘I fug din kienet U-turn skont I-
espert tekniku) kontra r-regolamenti tat-traffiku kienet ged
issir mill-imputata appellata qgabel sehh I-incident, hi
konfermata minnha stess waqt id-depozizzjoni taghha
guddiem l-espert tekniku;

23. Jidher pero’ li I-Qorti tal-Magistrati (Malta) ghazlet li, in
linea ma’ zviluppi kostituzzjonali recenti, ma tihux
konjizzjoni ta’ tali deposizzjoni stante li I|-imputata
appellata ma nghatatx il-fakulta’ li tikkonsulta ma’ avukat
gabel giet mitluba taghti din id-depozizzjoni;

24. lli bir-rispelt kollu lejn dik il-Qorti sa fejn jaf |-esponent
l-artikolu 355AT(1) tal-Kapitolu 9 tal-Ligijiet ta’ Malta
jipprovdi illi:

‘Bla hsara ghad-disposizzjonijiet tas-subartikolu (3),
persuna li tkun arrestata u qed tinzamm taht il-kustodja
tal-Pulizija fxi Ghassa jew fxj_post iehor ta’ detenzjoni
awtorizzat ghandha, jekk hija hekk titlob, tihhalla kemm
jJista’ jkun malajr tikkonsulta privatament ma’ avukat jew
prokuratur legali, wic¢ imb’wicc jew bit-telefon, ghal mhux
iktar minn siegha zmien. Kemm jista’ jkun malajr qabel
ma tibda tgqgi interrogata, I-persona taht kustodja ghandha
titgharraf mill-Pulizija bid-drittijiet li ghandha taht dan is-
subartikolu.

25. llli mill-fatti kif prezentati fdan il-kaz minn imkien ma
jirrizulta illi l-imputata appellata fxi mument kienet qed
tinzamm taht il-kustodja tal-Pulizija fxi Ghassa jew fxi
post iehor ta’ detenzjoni. Ghaldaqgstant, |-esponent ma
jistax jithem kif il-Qorti tal-Magistrati (Malta) ghazlet i
tiskarta d-deposizzjoni maghmula mill-imputata appellata
quddiem l|-espert tekniku;

26. Illi I-esponent jemmen illi dan id-dritt ghall-assistenza
legali kif enuncjat mil-Qorti Ewropea qed jigi applikat
b'mod assolutista u estremista mill-Qrati Maltin bil-
konsegwenza li ged twassalhom sabiex jiskartaw kull tip
ta’ stqarrija, f'dan il-kaz anke deposizzjoni quddiem espert
tekniku, li ssir minn persuna li tkun ghazlet li taghmilha
minn jhedda u wara li kienet imwissija li jekk taghti tali
stqarrija din tista’ tingieb bi prova;

27. llli 1-esponent itenni illi l-applikazzjoni ta’ dan id-dritt
mill-Qorti  tal-Magistrati (Malta) kienet assolutament
zbaljata fil-kaz in dizamina stante li ¢-Cirkostanzi li kienet
tinsab fihom I-imputata appellata ma ghandhom x’jagsmu
xejn ma’ dawk ravvisati taht I-artikolu 355AT imsemmi
hawn iktar ‘I fuq.

28. Semghet it-trattazzjoni tal-abbli Prosekutur u tal-abbli
Difensur.

Ikkonsidrat
It-Tieni Aggraviju tal-Avukat Generali

29. II-Qorti jidhrilha li ghandha tezamina t-tieni aggravju
gabel I-ewwel wiehed.

30. L-Avukat Generali jissottometti li I-Qorti tal-Magistrati
jmissha ikkonsidrat id-depozizzjoni I|i tat I-appellata
guddiem l-espert tekniku.

31. Jirrizulta mill-atti li -Qorti tal-Magistrati tat is-sentenza
taghha fil-15 ta’ Gunju, 2012 u kienet ged issegwi s-
sentenzi moghtia mill-Qorti Kostituzzjonali fil-kazi ta’ Mark
Lombardi (12/04/2011), Esron Pullicino (11/04/2011) u
Elvin Privitera (11/04/2011).

32. Gara li wara li I-Ewwel Onorabbli Qorti tat is-sentenza
taghha, il-Qorti Kostituzzjonali tat sentenzi ohra li mxew xi
ftit differenti minn dawk is-sentenzi fosthom Charles
Steven Muscat vs Avukat Generali li nghatat fit-8
t’Ottubru 2012.

33. Minhabba fil-bdil fil-kazistika tal-Qorti Kostiyuzzjonali,
din il-Qorti ged tilga’ dan I-aggravju tal-Avukat Generali u
ghalhekk ser tifli xX'qalet I-appellata lill-espert.

34. Minn din ix-xhieda jirrizulta li wara |-appellata kien
hemm aktar vetturi u lil tal-mutur gatt ma ratu. Langas il-
hsejjes ta’ magna jew brejkijiet ma semghet. L-appellata
kienet wieqfa u regghet bdiet issug. Hija xeghlet I-
indicator u bdiet taghmel il-manuvra li kien ged jaghmel ta’
quddiemha, Ma kinitx taf ghalfejn sehhet din il-manuvra li
ghamel ta’ quddiemha peress li hi hasbet li kien hemm xi
haga li tostakola fuq in-naha tax-xellug. Testwalment hija
galet hekk:

‘Jien qgatt ma kont ser naghmel U-turn peress li jien ma
kelli ebda skop li mmur lura lejn il-Mosta.’

35. Fil-fehma tal-Qorti m’hawn xejn fdak li qgalet I-
appellata li b’xi mod jinkriminaha. Ghalhekk waqt li ged
tilga’ t-tieni aggravju tal-Avukat Generali, il-Qorti ma
jidhrilhiex li dak li ntgal mill-appellata lill-espert jista’ b’xi
mod ikun ta’ dannu ghaliha.

L-Ewwel Aggravju tal-Avukat Generali

36. Li l-ewwel aggravju tal-appell tal-Avukat Generali
huwa prin¢ipalment dwar |-apprezzament tal-fatti
maghmul mill-Qorti tal-Magistrati kemm f'dak li huma
xhieda okulari kif ukoll ix-xhieda esperti. ll-prattika tal-
Qorti tal-Appell Kriminali fappelli bhal dawn hija li ma
tiddisturbax il-konkluzjoni tal-Qorti tal-Magistrati jekk din il-
Qorti setghet tasal ghal din il-konkluzjoni legalment u
ragjonevolment.  Filfatt fis-sentenza ‘ll-Pulizija versus
Pierre Buttigieg’ tas-17 ta’ Settembru 2008, Appell
Kriminali 27/2008 preseduta mill-Imhallef [|-Onor Dr
Joseph Galea Debono intgal hekk:

‘Illi I-aggravji tal-appellant jirrigwardaw princ¢ipalment I-
apprezzament tal-provi li ghamlet [-Ewwel Qorti. llli
trattandosi ta’ apprezzament tal-fatti, hu principju ormaj
stabbilit fil-gurisprudenza ta’ din il-Qorti (kemm fil-kaz ta’

appelli minn sentenzi tal-Qorti tal-Magistrati kif ukoll fil-kaz
ta’ appelli minn verdetti u sentenzi tal-Qorti Kriminali) li din
iI-Qorti ma tiddisturbax l|-apprezzament dwar il-provi
maghmul mill-Ewwel Qorti jekk tasal ghall-konkluzjoni li
dik il-Qorti setghet ragonevolment u legalment tasal ghall-
konkluzjoni li waslet ghaliha. Fi kliem iehor, din il-Qorti ma
tirrimpjazzax id-diskrezzjoni fl-apprezzament tal-provi
ezercitata mill-Ewwel Qorti, izda taghmel apprezzament
approfondit tal-istess biex tara jekk dik [-Ewwel Qorti
kinetx ragjonevoli fil-konkluzjoni taghha. Jekk izda din il-
Qorti tasal ghall-konkluzjoni li I-Ewwel Qorti fuq il-provi li
kellha quddiemha, ma setghetx ragjonevolment tasal
ghall-konkluzjoni li waslet ghaliha, allura din tkun raguni
valida, jekk mhux addirittura impellenti, sabiex din il-Qorti
tiddisturba dik id-diskrezzjoni u konkluzjoni (ara fdan
issens ‘inter alia” |-Appell Kriminali : “ll-Pulizija
vs.Raymond Psaila et.” [12.5.94; “Ir-Republika ta’
Malta vs. George Azzopardi“ [14.2.1989]; “lI-Pulizija
vs.Carmel sive Chalmer Pace” [31.5.1991]; “ll-Pulizija
vs.Anthony Zammit” [31.5.1991] u ohrajn .)’

37. Ghalhekk il-Qorti gharblet il-provi mill-gdid li minnhom
jirrizulta dan i ge;j.

38. Xehed I-Ispettur Paul Bond li galli fil-25 ta’ Marzu
2007 kien mgharraf li sewwieq (Adrian Godfrey Julian
Borg) li kien isuq mutur tal-ghamla Kawasaki u li jgib in-
numru JOS 898 kien wegga’ sew fit-triq ta’ Burmarrad.
Meta x-xhud mar fuq il-post huwa nnotalir-ragel tal-
imputata jaghti n-nifs lill-vittma fuq il-post izda I-vittma miet
mad-daqqga. ll-vittma kien habat ma’ karozza JDB 070 li
kienet sejra fid-direzzjoni ta’ Burmarrad. Biss kien jidher
li I-imputata kienet ippruvat taghmel manuvra biex iddur
lura u b’konsegwenza t'hekk is-sewwieq dahal bil-mutur
tieghu fuq din il-vettura fuqg in-naha ta’ wara tal-lemin. Fil-
konkluzjoni taghha il-Magistrat Inkwirenti galet li I-imputata
kienet ippruvat taghmle U-turn skont ir-apport tal-esperti
nominati minnha u b’hekk is-sewwieq tal-mutur kien dahal
bil-mutur tieghu fuq il-karozza.

39. Fil-kontro-ezami |-Ispettur gal li I-Magistrat kienet qalet
li s-sewwieq tal-mutur kien ged isuq bi speed eccessiv.

40. PS 664 Jason Scerri xehed li meta mar fuq il-post
flimkien mal-Ispettur Paul Bond huma sabu li I-motor cycle
kien halla diversi metri ta’ brake marks u kien ged ihares
wi¢cu lejn Bugibba filwaqt li I-vettura JPD 070 kienet qed
thares wiccha lejn il-Mosta. L-appellata kienet galet lix-
xhud li hija kienet xeghlet |-indicator biex tagla’ I-karozza
ta’ quddiemha u fdagga wahda hasset daqga kbira minn
wara u l|-karozza daret lejn in-naha l|-ohra. Ir-ragel tal-
appellata ikkonferma dak li kienet galet martu. (fol 18).

Fil-kontro-ezami x-xhud gal li kien kellem lis-sinjuiri
Debono dak in-nhar stess xi kwarta jew nofs siegha wara
li nqala’ l-in¢ident.

41. Xehdu Dr Mario Buttigieg u s-sur Joseph Zammit,
li Kienu esperti manturin mill-Qorti u kkonfermaw ir-rapport
li kienu ghamlu flimkien.

42. Skont dan ir-rapport, l-appellata kienet galet Ii fil-jum
tal-in¢ident kien hemm hafna karozzi sejrin lejn Burmarrad
u kienu mexjin bil-mod hafna. Kienu weqfin fit-traffiku..
Hekk kif daret mal-liwja u nizlet ftit metri hasset dagga fuq
wara u l-vettura daret. Mets sehhet il-habta il-vettura
kienet ghadha kemm bdiet miexja. Ma ftakritx jekk dak il-
hin kinitx dahhlet xi gear jew kenitx niezla free. Fin-nizla
hija kieent ged issuqg fuqg in-naha ta’ barra. Lil tal-mutur
hija gatt ma ratu u langas semghet xi hsejjes tal-magna.
Hi kellha tigbed l-isteering in-naha tal-lemin peress li rat il
ta’ quddiemha jixghel I-indicator. Iss-ewwieq ta’ qablu
gibed aktar ‘il barra u hija ghmlet bhalu. Hija xeghlet I-
indicator u bdiet taghmle il-manuvra li kien ghamel ta’
quddiemha. L-appellata galet ukoll:

‘Jien gatt ma kont ser naghmel u-turn peress li jien ma
kelli ebda skop li mmur lejn il-Mosta.’

143. s-Sur Joseph Debono kien xehed li hekk kif gabdu t-
triqg ta’ Burmarrad bdew mexjin bil-mod hafna. F’daqqa
wahda hass daqga fuq wara. Nizlu s-side curtains tal-
vettura u I-mara bdiet issagsieh x’kien gara. Imbaghad il-
mara qaltlu li kien hemm persuna mal-art u hu, peress li

huwa tabib, nizel jaghti I-ewwel ghajnuna. Huwa ma kienx
jaf jew ma rax jekk martu kenitx ged taghmle manuvrfa ta’
overtaking jew tigbed I-isteering lejn in-naha tal-lemin.

44, Fl-istess rapport hemm imnizzel dan:

‘F'din it-trig prin¢ipali m’hemm ebda side roads. Wiehed
jista’ jghid li din it-trig ghandha two-way system izda fejn
sehh I-in¢ident it-triq tidjig u ssir one-way system. Fin-
nofs tat-trig hemm ukoll sinjali ta’ zebgha ta’ linji dritti u
dan jindika li I-vetturi ma jistghux jagbzu vetturi ohra u
jmorru ghal fuq il-karreggjata |-ohra. ...It-triq hija dritta u
ghalhekk il-vizibilita’ ghas-sewwieq mhix ristretta. .....

45. L-akbar ammont ta’ hsara fuq il-vettura jinsab fuq in-
naha tal-lemin.......

46. Il-gisem tal-vittma kien mitlug mal-art fnofs it-triq,
zewq metri ‘1 boghod mill-mutur li hu kien ged isug. Kien
osservat ukoll li |-vettura daret ghal fuq il-karreggjata I-
ohra u spiccat thares lejn San Pawl tat-Tarda. Kien
hemm ghadd sostanzjali ta’ grif fuq it-trig. Dan il-grif sar
mill-mutur meta tkaxjar mat-trig. Kien hem sinjali friski fuq
iI-genb tal-mutur li dehru li saru gabel il-habta attwali. ..

47. ll-mutur kellu daqqga frontali u sinjali ta’ brix fuq it-tyres
tal-mutur. Kien stabbilit li I-kerb wieght tal-vettur kien ta’
1244 kilos filwaqt li din tal-mutur kient ta’ 163 kilogramma.

48. ll-velocita’ tal-mutur kienet gawwija hafna u li dan kien
dahal minn wara fuq il-vettura.

49. Il-fattur importanti tal-impatt kienet il-veloc¢ita’. (fol 19).

50. Ghal xi raguni r-roti tal-karozza misjuga mill-appellata
kienu mdawrin. Mal-impatt il-mutur u l|-vettura imxew
wara xulxin fid-direzzjoni li kienu ged iharsu r-roti filwaqt li
s-sewwieq gie mitfugh minn fuq il-mutur u baga’ ghaddej
dritt u sussegwentement waqa’ mal-art......

51. L-impatt sehh fnofs it-triq — fuq il-carriageway
marking. Dan kien stabbilit minhabba I-gauge marks fuq

wicc it-trig.  Wara I-impatt, il-mutur baqga’ sejjer taht il-
vettura. Bid-dagqga kemm il-vettura kif ukoll il-mutur
spic¢aw fuq in-naha Il-ohra tat-trig. Infatti |-vettura spiccat
thares fid-direzzjoni opposta. Dan juri li I-vettura tal-
appellata kellha t-tyres imdawrin sabiex taghmel xi
manuvra ta’ u-turn.....

52. (L-appellata) kienet bdiet iddawwar |-isteering sabiex
tesegwixxi u-turn. Is-sewwieq tal-mutur kien ged jagbez
vetturi ohrajn u x’hin ra I-vettura quddiemu nhasad u ma
kienx kapaci jwaqgqgaf il-mutur.

53. Fil-kontro-ezami (fol 95), huwa qal Ii |-karrozza tal-
appellata kienet fug s-side taghha sejra lejn Burmarrad.
ll-karozza kellha hsarat on the rear right hand side. L-
ispot of impact huwa dak immarkat D fuq il-pjanta’ fuq is-
side tal-karozzi fejn kienet ged issuq l-appellata. (fol 96). (
|lzda ara wkoll X’intqal a fol 109: ‘ll-habta sehhet fuq il-
carriage way markings).

54. Huwa qgal li I-veloc¢ita’ tal-mutur kienet b’sahhitha ghax
kemm il-mutur u kemm il-karozza mxew distanza sew. L-
ewwel kemm l-iscratches fit-triq u imbaghad kien hemm |-

impatt. [l-mutur skiddja u habat fug wara tar-rota tal-
karozza li kienet niezla fit-trig. (fol 98). Infethu is-side
curtains ta’ fuq in-naha tal-lemin. ll-velo¢ita’ tal-mutur

tant kienet gawwija li I-karozza daret ghan-naha I-ohra tat-
trig. 1l-U turn qatt ma saret. Kienet ghadha fil-karreggjata
taghha, pero’ r-roti kienu jindikaw li forsi kienet ser
taghmel manuvra zgur ghax kieku ma kenitx tispi¢ca kif
inhi. (fol 101) L-espert ikkonferma li kien hemm I-iscratch
marks fit-triqg u I-mutru habat fuq in-naha ta’ wara tar-rota
tal-karozza li kienet niezla fit-triq.

55. Fis-seduta tas-7 t’April, 2011, ix-xhud stabilixxa li s-
sewwieq tal-mutur kien ghaddej bil-65 mil fis-siegha. (104
kilometru fis-siegha) (fol 106). L-ispeed tal-impact kien 42
mil fis-siegha (67.2 kilometri fis-siegha) u l-in¢ident dam
0.096 ta’ sekonda. Is-sewwieq tal-mutur seta’ jara I-
veduta li kien fit-trig. Kien hemm brix minn 18-il metru

! Il-perit jiddeskrivih bhala ‘Roqgha tifrik (debris) tal-mutur.

Pagna 13 minn 21
Qrati tal-Gustizzja



Kopja Informali ta' Sentenza

gabel ma sehh |-impatt.  L-espert gal ukoll li kieku I-
karozza kienet ghaddejja fid-direzzjoni tal-Mosta gatt ma
kienu jahbtu. Fuq insistenza tad-difiza x-xhud wiedeb
hekk a fol 109:

‘Kienet ser tibda l-esekuzzjoni tal-U-turn. Iva. Nista’
nghidha.” U

‘Ir-roti kienu mdawrin zgur.’

‘lIva angolati. Li meta hadet it-daqqa, |-karozza lettralment
daret. Kieku kienet ser taghmel overtaking, kieku kienet
tinzel ‘I isfel.’

‘Le. ll-habta sehhet fuq il-carriage way markings.’

56. A fol 118 (fit-tieni rapport tieghu pprezentat fis-7
t'April, 2011) I-espert waqt li kkonstata li I-appellata kienet
ser taghmel U-Turn, ghal xi raguni Adrian Julian Borg
inhasad u ma setax jikkontrolla il-mutur fil-hin li kienq ed
isug b’konsegwenza li I-ewwel skiddja bil-mutur u baga’
diehel dol-vettura li kienet quddiemu. Meta l-espert rega’
mar fuq il-post tal-inCident innota |i Borg seta’ jara lil
Debono minn madwar disghin metru boghod. Ghalhekk
ma setax jifhem kfi Borg inhasad bil-manuvra ta’ Debono
ghax Borg seta’ jara bla tfixkil spec¢jalment meta hu kien
ged isuq fin-nofs tal-karreggjata.

57. L-istess espert ittella’ ghall-kontro-ezami mill-parti Civili
(fol 145). Ix-xhud gabel mal-parti civili li I-mod Kif
jinhadem il-coeffient of friction huwa determinanti
ghalkemm ikun korrett dan ir-rizultat illi naslu bil-fomulae
b’kemm ikun ghaddej is-sewwieq. B’referenza ghal dak li
kiteb hu fir-rapport (7.2 fol 121) ix-xhud spjega li kien
hemm zew( tipi ta’ co-efficients (0.65 u 0.78) ghaliex
wiehed minnhom qed iqis il-mutur ged jiskiddja u |-ohra
meta |-mutur ikun ghaddej fuq ir-roti.  Meta ghandek
hadid mal-art ghandek coefficient ta’ ¢ertu ammont ta’
friction waqt li meta r-roti jkunu mal-art ser ikollok co-
efficient iehor. Meta I-mutur igkun ged jiskiddja, ghandek
co-efficient ta’ 0.65. Aktar ma jkun baxx il-coefficient,
aktar il-velocita’ tkun gholja. (fol 149). Huwa kompla jzid li
aktar ma jkun hemm rezistenza aktar ser joghla I-co-
efficient of friction. (fol 152).

58. Ix-xhud ma qabilx li I-karozza mxiet bil-power taghha
stess wara I-impatt (fol 153). La l-ispot of impact sehh fuq
il-karreggjata fin-nofs, allura I|-impatt bilfors kellu jsehh
x'imkien fuq il-karreggjata.

59. Huwa gal li la kien hemm brake marks u langas skid
marks tat-Toyota ghaliex li kieku din dawret jew saqget kien
ikun hemm xi tip ta’ marking zgur. (fol 154). Biss huwa
gabel li kien hemm dawrien tal-karozza. Dan sarf bis-
sahha tal-impatt. Il-karozza jew kienet wieqfa jew inkella
kienet ghaddejja Db’velocita’ litterlament baxxa beix
taghmle U-Turn. Ix-xhud gabel li I-habta ma kenitx fuq il-
bumper ta’ wara u li ma kienx hemm bzonn li I-impatt ikun
fuq is-sensor biex jigi deployed. Ix-xhud kien muri r-ritratt
07ARD 124 u huwa kkonferma li dan kien li ra huwa bhala
impatt.

60. Ghal domanda tal-avukat difensur, ix-xhud wiegeb li |-
karozza ma daritx 90 grad. Wara |-impatt daret iktar minn
90 grad sewwa imma kienet angas minn 90 grad gabel
ma sehh |-impatt. Ix-xhud kompla jispjega li I-analista
m’ghandux joqghod fejn jieqaf |-ispeedometer.

61. Xehed ukoll PS 186 Christian Mintoff, espert
imgabbad mill-Qorti, u kkonferma r-rapport li kien fih ir-
ritratti.

62. Xehed ukoll il-Perit Richard Aquilina li kkonferma r-
relazzjoni tieghu (fol 38).

63. A fol 46 xehed ukoll Noel Cefai li gal li kien ged isuq
coach bil-passiggieri fid-direzzjoni ta’ Burmarrad meta ra
I-mutur warajh. Ix-xhud kien waggaf mal-genb ta-trig.
X’hin wasal qisu t-tielet karozza minn quddiemu, din
ghamlet u-turn u saqet ‘il fuq fid-direzzjoni tal-Mosta. |l-
mutur kien close maghha. Milli deher ipprova jzomm il-
brake imma ma kellux ¢ans. Kien too close mal-vettura u
zelag. ll-mutur hareg minn tahtu, habat mal-karozza u
baga’ sejjer ghal gol-bankina. Il-mutur habat mar-rota ta’
wara tal-karozza. Peress li huwa kien gieghed fuq coach
huwa seta’ jara sew x’kine ged jigri n-nha t'isfel tat-triq.
Huwa ma rax il-karozza taghmel xi indikazzjoni. Ix-xhud

gal li s-sewwieq tal-mutur ma kienx ghaddej bis-sahha
ghax kien ghadu kemm wagqaf hdejh. Hareg ragel u beda
jaghti I-ghajnuna.

64. Fil-kontro-ezami x-xhud gal li wara l-in¢ident bdew in-
nies stess bdew idawruhom ‘il fug ghax it-trig inghalget.
IX-xhud kien ghafas il-coach mal-genb sabiex il-mutur
seta’ jghaddi. Hawn tenna li s-sewwieq tal-mutur kien
waqgaf hdejh u sellimlu. Lis-sewwieq tal-mutur huwa ma
kienx jafu. Il-karozza li habat fiha I-mutur kienet it-tielet
wahda minn quddiem u |-karozza kienet gisha dritta
kontih. (fol 58). Ma gietx dritta thares ‘il fuq izda thares
lejn il-hajt. Hija u ddur giet dritta. Ix-xhud kien ged ihares
1 isfel u hi ged thares lejn il-hajt. Huwa nnega li I-karozza
kienet ghadha gos-side taghha (fol 59). X'hin qalghet ‘il
fug hu sabha, gie maghha. (fol 59).

65. Xehed ukoll Brian Farrugia li kkonferma li I-mutur
Kawaskai ZX 900 kien irregistrat fuq isem Adrian Julian
Borg waqt li I-karozza bin-numru tar-redistrazzjoni JDB
070 kienet irregistrata fiem is-sur Joseph Debono.

66. Xehed Dr Michael Sammut li kkonferma li I-mejjet ma
kienx tanht l-influwenza tal-alkohol jew tad-drogi.

67. Xehdet Dr Elizabeth Xuereb li kkonfermat li sabet lis-
sewwieq tal-mutur mejjet.

68. Skont ir-rapport imhejji mill-Professoressa Marie
Therese Camilleri u Dr Ali Salfraz, il-mewt tas-sewwieq
tal-mutur grat minhabba ‘hypovolaemic shock caused by
the transection of the aorta following a motor vehicle
accident.’ (fol 67 tal-process verbal)

69. L-Avukat Generali baghat l-artikoli (fol 89): 225 tal-
Kap 9, 15(1)(a)(2) tal-Kap 65; ir-regolament 2 tal-Avviz
Legali 94 tas-sena 1969 kif emendat. (fol 89)

70. Xehed Dr Joseph Debono i gal li huwa u martu
kienu sejrin lejn Bugibba u sabu traffic jam ‘I isfel minn
Targa Gap. Kienu weqfin u kif ser jibdew jimxu hassew
dagqga kbira minn wara. ll-karozza ¢¢aqalget u kien hemm

ragel li waqa’ mal-art. Huwa mar jaghtih I-ewwel
ghajnuna. Huma kienu hergin in-naha ta’ barra tal-kuritur
ghax kienu geghdin isegwu t-traffiku. Kienu hargu fuq in-
naha ta’ barra tal-lane.

71. ll-parte civile stagsietu jekk il-habta saritx in-naha ta’
wara imma mhux fuq il-luggage boot imma mal-genb fuq
in-naha ta’ wara. (fol 140) Ix-xhud wieg@eb li dan ma setax
ikun. Huwa ¢ahad li I-karozza daret ‘il fug imma daret ‘to
one side.’

72. Fit-tieni parti tar-ri-ezami mid-difiza x-xhud gal i |-
karozza kienet alzata u mitfugha ‘il quddiem.

Ikkonsidrat

73. Jekk wiehed jaghsar fi ftit kliem I-ewwel aggravju tal-
Avukat Generali, dan jista’ jkun ridott hekk: Il-appellata
kienet ged tinvadi |-carriage way markings — tant li I-impatt
sar hemm; ma zammitx a proper look out; u kienet ged
taghmel u-turn.

74. L-Avukat Generali ma kkontestax li I-vittma kien ged
jaghmel manuvra ta’ sorpass kontra r-regolamenti.

75. 11-Qorti fliet sewwa |-atti b’'mod specjali:

Ir-ritratti (07 ARD 101);07 ARD 102; 07ARD 103; 07ARD
104; 07 ARD 121; 07 ARD 123 u 07 ARD 124.

76. Dan tal-ahhar juri d-daqga li hemm fuq in-naha tal-
lemin tal-karozza minn wara. ld-daqqga tidher ukoll fug in-
naha tisfel ta’ wara tal-bieba li tigi wara fejn joghgod is-
sewwieq.

77. Ritratti minn dawk imsemmija juru Il-karozza thares
lejn in-naha tal-Mosta u maqglugha sew mill-karreggjata li
tiehu lejn Burmarrad. L-appellata kienet ged issuq lejn
Burmarrad. 1l-Qorti ged tiehu in konsiderazzjoni wkoll li |-
forza tal-impatt mal-mutur min-naha ta’ wara tal-karozza
seta’ kompla zZied fl-angolatura ‘| fuqg.

78. Dokument iehor li din il-Qorti fliet sew huwa I-isketch li
hejja |-perit Richard Aquilina fejn wera t-tkaxkir tal-mutur
(kalkulat madwar tmintax-il metru) , id-debris (immarkat
D), il-karozza u |-mutur fuq il-karreggjata, il-karozza barra
I-karreggjata u |-pozizzjoni tal-vittma f'nofs il-karreggjata.

79. Importanti ferm huwa dak li jghid |-espert tal-gorti fl-
ewwel u fit-tieni rapport tieghu. L-aktar importanti huma:

() ll-velo¢ita’ tal-mutur kienet wahda gqawwija peress li I-
post impact jindika li bil-habta I-vettur mxiet diversi metri.
Ghalhekk il-fattur importanti tal-velocita’ kien I-impatt; Din
il-velo¢ita’ kienet ikkalkolata bhala 65 mil fis-siegha jew
104 kilometru fis-siegha.

(i) Irrizulta b’'mod lampanti li s-sewwieqga ta’ din il-vettura
kienet ghal xi raguni dawret ir-roti u ghaldagstant il-vettura
taghha kellha r-roti mdawrin. Dan id-dettal regghet saret
referenza ghalih fit-tieni rapport li I-Qorti gabbdet lill-espert
jaghmel. Ir-rapport kien intiz sabiex jistabilixxi I-velocita’
tal-mutur u jekk is-sewwieq tal-mutur setax jinduna bil-
manuvra li kienet ser taghmel I-imputata. (fol 94). Dwar I-
ahhar punt I-espert issottometta li I-vittma seta’ jara lill-
appellata minn disghin metru boghod.

(i) ix-xhieda li ta Noel Cefai li din il-Qorti ssib li parti
minnha tagbel ma’ dak li kien konstatat mill-espert. Dan
ix-xhud gal li I-appellata kienet qed taghmel u-turn u Ii hu
raha b’ghajnejh. Dan il-punt huwa msahhah kemm bir-
ritratti, bl-isketch u bil-konkluzjoni tal-espert. Din kienet
konkluzjoni li baga’ jsostni wkoll jekk ittella’ jixhed diversi
drabi. Anzi l-espert beda jishaq fuq il-minimum tal-
manuvra.. Meta tkellem dwar I-angolu inizjali ta’ kif kienet
il-karozza, huwa nsista li dan kien hafna angas minn 90
grad. Jigifieri ghall-espert il-karozza spi¢cat kif spiccat —
wi¢cha thares lejn il-Mosta - parzjalment minhabba I-
impact li kien hemm. Drabi ohra gal li I-manuvra tal-u-turn
kienet fil-bidu taghha. Biss |-espert gatt ma abbanduna
I-konkluzjoni maghmula minnu fil-bidu dwar kif kienu
mdawrin ir-roti.

Pagna 18 minn 21
Qrati tal-Gustizzja



Kopja Informali ta' Sentenza

80. Min-naha l-ohra mhix toqghod fuq ix-xhieda ta’ Noel
Cefai f'dik il-parti fejn ta I-impressjoni li l-ispeed tal-vittma
kien wiehed normali. Din il-parti m’hi sorretta bl-ebda
prova - anzi tmur kontra dak li kien stabbilit mill-ewwel
mumenti u kkonfermat b’mod xjentifiku aktar tard.

81. Huwa tassew li kemm Il-appellata (fid-depozizzjoni
quddiem l-espert) kif ukoll ir-ragel tal-appellata, meta
xehed, qalu Ii gatt ma kellhom fmohhhom li jmorru lura
lejn il-Mosta. |zda r-ritratti, ix-xhieda ta’ Cefai u I-
konkluzjoni tal-espert juru xort’ohra.

82. Jinkombi wkoll fuqg kull sewwieq li jzomm a proper look
out — spec¢jalment meta b’xi mod ser jibdel il-pozizzjoni
tieghu irrispettivament ta’ x’kien qed jaghmel is-sewwieq
ta’ quddiemu.

83. Wara li gieset dan kollu I-Qorti qged tikkonkludi li I-
appellata kienet ged tikser ir-regolamenti tat-traffiku bil-
manuvrar taghha imqgar meta kienet ged tinvadi I-parti
tan-nofs tat-trig (fejn hemm sinjal li teknikament jista’
jitgies bhala ‘hajt’) kienet x’kienet il-manuvra li riedet
taghmel. Parti mir-raguni ghall-incident kienet minhabba
I-pozizzjoni tal-appellata u I|-manuvra li kienet ged
taghmel. Huwa sinifikanti li x-xhieda ta’ Cefai tagbel mal-
konkluzjoni li kien wasal ghaliha I-perit mahtur mill-Qorti.
Galadarba dawn huma msahhin bir-ritratti u l-isketches il-
Qorti kellha tasal ghall-konkluzjoni |i I-appellata bil-
manuvra taghha kkawzat I-incident.

L-artikolu 225 tal-Kodic¢i Kriminali jghid hekk:

¢ 225. (1) Kull min, b’nuggas ta’ hsieb, bi traskuradni, jew
b’nuggas ta’ hila fl-arti jew professjoni tieghu, jew
b’nuqqgas ta’ tharis ta’ regolamenti, jikkaguna |I-mewt ta’
xi hadd,’

84. IlI-Qorti hija moralment konvinta li fil-mument tal-
impatt, l-appellata ma kenitx ged timxi mar-regolamenti
tat-traffiku b’'mod strett u kienet ukoll xi ftit traskurata ghax
ma zammitx ‘a proper look out.” Jirrizulta li ¢¢agalget
fparti dejqa tat-trig, fejn hemm sinjali li int ma tistax tmur

fughom. Minghajr ma riedet kienet parti mill-kawza tal-
inCident.

85. Min-naha l|-ohra [-Qorti ma thossx li jkun gust li
titwaddab il-htija kollha fuq |-appellata ghal dak li gara. |II-
vittma kien jaf li ged jaghmel manuvra xejn ortodossa billi

(i) jipprova jibga’ jsug minkejja li kien hemm serbut ta’
karozzi §gammijat,

(i) jinvadi I-karreggjata tan-nofs kif ukoll

(iii)  kien ghaddej bi speed ta’ 24 kilometru AKTAR fis-
siegha minn dak permess mir-regolamenti. Dawn
jippermettu 80 kilometru fis-siegha fdik in-naha (li hija
ridotta ghal 70 aktar ‘I isfel fit-triq). Ghalhekk il-vittma kien
ged jeccedi l-ispeed bi 30 fil-mija minn dak regolari. It-
tkaxkir ta’ tmintax-il metru jitkellem wahdu.

86. Barra dan il-Qorti ged tikkonsidra wkoll dak li gal I-
espert fl-ewwel rapport tieghu li [-Qorti thoss li ghandha
tirrepeti:

‘Intant il-fattur importanti tal-impatt kienet il-velocita’.’

87. Fuq kollox il-vittma nnifsu kellu jzomm ‘a proper look
out’ ghaliex jekk hu kien ged jiehu certu riskju, ma riedx
jiehu ‘for granted’ li hadd iehor aktar ‘il quddiem fit-trig
mhux ser jieluxi riskju wkoll. Dan kien jghodd aktar u
aktar meta deher ¢ar li kien hemm problema fit-traffic flow.

88. F’dan I-in¢ident il-kontribuzzjoni tal-vittma ghal dak li
sehh hija wahda kbira. U |-Qorti ma tistax tinjora din il-
kontribuzzjoni.

89. Ghaldagstant il-Qorti, ghar-ragunijiet moghtija
aktar ‘il fuq ged tilga’ lI-ewwel aggravju tal-Avukat
Generali b’dan pero’ li qed tikkonsidra wkoll I-imgiba
tal-vittma bhala sewwieq fil-hin li sehh Il-in¢ident.

Konkluzjoni

90. Ghaldaqgstant, il-Qorti, wara li gieset i¢-Cirkostanzi
kollha tal-kaz, b’mod specjali I-parti kontributorja
kbira tal-vittma, ged tirrevoka s-sentenza moghtija
mill-Qorti tal-Magistrati (Malta) Bhala Qorti ta’
Gudikatura Kriminali fl-ismijiet premessi nhar il-15 ta’
Gunju, 2012, billi ged thassarha fejn ma sabitx lill-
appellata hatja tal-imputazzjonijiet kollha dedotti
kontriha u fejn illiberata minnhom u minflok, wara li
rat |-artikolu 225 tal-Kap 9, l-artikolu 15(1)(a)(2) tal-Kap
65 u r-regolament 2 tal-Avviz Legali 94 tas-sena 1969
kif sussegwentement emendat, qed issibha hatja tal-
imputazzjonijiet kollha dedotti kontriha u qed
tikkundannaha thallas multa ta’ elfejn Ewro u qed
tiskwalifikaha milli tottjeni jew ikollha licenzja tas-
sewqan ghal zmien tliet xhur mil-lum.?

91. L-appellata ghandha thallas l-ispejjez tal-esperti ai
termini tal-artikolu 533 tal-Kap 9.

< Sentenza Finali >

% L-Avukat Generali rrefera ghall-artikolu 15(1)(2) tal-Kap 65 biss.

